As burras da Serra da Groba e as condicions determinantes na eto-
loxia e a evolucion da cor da capa. Diferenzas e semellanzas con ou-
tros garranos

Xilberte Manso de la Torre

RESUMO

As burras da Serra da Groba, garranos da Groba, levan milleiros de anos nese espazo natural. Os
garranos son équidos que habitan no norte da peninsula Ibérica e probablemente foron representados
na arte parietal dende hai 30.000 anos xunto con outras razas. Na Serra da Groba consérvase o
exemplar de garrano mais xenuino, e nos ultimos 45 anos ten evoluido en alzada e cor da capa polo
control humano que se fai na festa dos curros e o numero baixo de garafiéns. A capa dominante segue
a ser a castafia e a alzada a mais baixa de todas as razas de garranos de Portugal, norte de Espafia
e sur de Francia.

PALABRAS CHAVE: Burras, garrano, garafién, curro, Serra da Groba, cordon, capa castafia.

ABSTRACT

A particular species of Donkey have inhabited Serra da Groba during millions of years. Garranos are
native equidae from the north of the Iberian Peninsula, represented in parietal art since 30.000 years
ago, together with representations of other species. One of the most genuine specimen of garranos is
preserved in Serra Da Groba. It has evolved a great deal in the last 45 years due to regular controls of
the animals by human in events such as “curros” and also due to a low presence of studs. Brown horses
still prevail and their height is the lowest when compared with the garranos species from Portugal, North
Spain and South France.

As burras da Serra da Groba e as condicions determinantes na etoloxia e a evolucion da cor da capa.

As burras da Groba son garranos. Os garranos son os équidos que habitaban o
norte da peninsula e que foron pintados e gravados dende hai 30.000 anos polos no-
sos antepasados? Probablemente non houbera unha soa raza de équidos nesta zona
e os cebros' estiveran ai mesturados cos garranos (cantas imaxes vemos pintadas de
cabalos con nervaduras nas patas). O que si é certo é que a morfoloxia das pinturas e
os gravados de équidos na drea do norte de Portugal e de Espafia ata o Pirineo francés
¢ moi semellante e probablemente esteamos a falar dun mesmo animal que se viu
sometido 4s influencias da man do home nestes tltimos milleiros de anos, mais que
na Serra da Groba mantivo un tipo de équido xenuino que ainda conserva eses rasgos
mais rusticos e menos sangue estrafo (Iglesia, 1973 pax.9 vol III).

A alzada mais baixa de todos os garranos 118.8 cm de media, peso vivo medio
224,5 Kg.; perimetro toracico 133 cm, fronte a outros garranos do centro e norte de
Galicia que tefien de alzada de media 128 na zona centro e 129 no norte; 276 Kg. no
centro e 334 Kg. na zona norte. Perimetro toracico de 151,8 cm na zona centro e 161
na zona norte.

De todos os garranos existentes na area xeografica do norte peninsular as burras
da Serra da Groba son os de menos alzada e poderiamos dicir que a sta rusticidade
vén dada pola perfecta adaptaciéon 6 medio no que viven. A capa ou cor do coiro dos
garranos, como podemos ver na taboa, varia dende o negro 4 castailo e tamén 6 ala-
zan. Esas son as capas predominantes na Serra da Groba e seguramente tamén o eran
nos animais pintados nas covas?, coas excepcions dos animais que presentan esas raias
na extremidades e algin pedrés que tamén aparece en Lascaux e que segundo parece
por un estudo feito a nivel internacional, os pedreses representados na covas non son
o resultado dunha expresion artistica, sendn que responden a unha realidade que se
daba nos animais que estaban a ver”.

As burras da Serra da Groba tefien moitas semellanzas morfol6xicas coas razas de
garranos existentes, pero tamén teflen as suas singularidades no tamaio e pautas de
comportamento que vefien do medio no que viven e das influencias da man do home
durante moitos séculos®.

A parte das referencias xenéricas dos escritos dos historiadores romanos e dos gra-
vados dos petroglifos, temos constancia do control humano na Serra da Groba a partir
de documentos do séc. XIII, (de Saa, 1974)° nos que o mosteiro de Oia tifia 0 dominio
e poder sobre as terras da Serra da Groba e de todo o que nela habia, e en 1551 na pa-
rroquia de Baifia, nunha visita pastoral do bispo Sebastian de Orduiia, fai referencia 6
nimero de eguas que a confraria da Nosa Sefiora da Cela de Baredo ten. Fala dunhas
sesenta, non estando claro que os fregueses dixesen a verdade sobre o nimero exacto.
(Cameselle, 1997, pax. 20)°.

Ata os nosos dias o control destes animais salvaxes faise nas festas dos curros e ¢ ai
onde se dan esas consideracions determinantes que tefien influido na evolucion da cor
da capa e no tamafio e alzada dos animais, asi como nalgunhas caracteristicas etoloxicas.

Foto 1. Burra da Serra da Groba co pelo do inverno.

As burras da Serra da Groba e as condicions determinantes na etoloxia e a evolucion da cor da capa.

CONSIDERACIONS ETNOGRAFICAS DETERMINANTES

O numero de garaidns que hai na Grobra é moi pequeno en proporcion ao numero
de eguas. Se estes animais se reproducisen sen ningunha intervencién humana, a natu-
reza seria a que irfa marcando o niimero de greas e a sta distribucion polo territorio.
Non podemos esquecer, 4 hora de explicar o porqué do reducido nimero de garafidns,
o territorio no que habitan e os seus condicionantes para a vida dos garranos. O con-
trario que noutras serras ou montes, onde hai moito espazo aberto e montes continuos
sen cortes espaciais pola existencia de aldeas e estradas, A Serra da Groba aseméllase
a unha illa que mantén illadas as greas nun espazo concreto no que non tefien moita
capacidade de expandirse, e no cal xa hai grupos de garranos ocupando o territorio e
que non soportarian moitos mais animais dos que hai. Sen ser unha verdade absoluta
a afirmacion anterior, temos datos de que houbo na Groba nos anos 70, censo de 1971,
segundo Pedro Iglesia, 2.100 exemplares cunha flutuaciéon anual de 400 exemplares
(Iglesia, 1973, pax. 170) ata os 1.300 deste ano 2019, cunha flutuacién de 150-200
exemplares. Son moitas as mudanzas que se deron no territorio nestes ultimos 48 anos
e que podemos analizar pola existencia de datos concretos tirados da tese de doutora-
mento do citado Pedro Iglesia Hernandez de 1973, e os propios recollidos nos curros
da Groba, e coa inestimable colaboracion da veterinaria Eva Cobidn que nos forneceu
os datos oficiais das fichas obrigatorias que cada animal que entra no curro ten que ter,
a raiz da entrada en vigor do chamado popularmente decreto equino 142/2012 de 14
de xuiio, polo cal se obriga a que todos os animais estean identificados cunha guia e un
microchip, como se fosen animais domésticos que se manexan a cotio. Esas mudanzas
basicamente serian as da superficie arborada, o nimero de peches e cercados e o as-
faltado de pistas e estradas, no que concirne 4 territorio, e entre outras, o uso e abuso
dos mananciais e captacions de auga, o abandono das terras de labor e a desaparicion
dos usos tradicionais do monte, os mercados e feiras cabalares, as carnicerias de cabalo
e a mecanizacion do rural, de onde desapareceron os carros e os arados tirados por
animais e a mellora do transporte e as vias de comunicacion entre as aldeas. Hoxe xa
case ninguén usa o cabalo como animal basico de transporte ou de traccién; xa non
ha leiteiras, vendedoras ambulantes e feirantes que se desprazaban ainda nos anos 70
a cabalo. En xeral, a perda de valor de mercado dun animal salvaxe que se capturaba
para domear e vender nas feiras.

O aumentar o nimero de hectdreas arboradas e fechar grandes superficies para a
repoboacion forestal, xunto co abandono de terras que antes se rozaban, o eucalipto e o
pifteiro foron ocupando espazos que agora os garranos non teflen. Cando a xente vivia
do monte, compartia este coa ganderia tradicional, rozaba o toxo e aproveitaba tddalas
materias primas que este lle podia fornecer para unha economia mais basica. Os garra-
nos sempre tiveron dono, viviron libres nos montes e criaronse como sempre se criaron
dende hai milleiros de anos. Chegada a primavera a xente da Groba facia os curros e
aproveitaba as crinas para vender ¢ quilo a tratantes (750 kg. no ano 1971, estimaba
Iglesia); retiraban os poldros dun ano para a recria ou para o matadoiro, e tiraban uns
beneficios que hoxe xa non tefien, e que axudaban nas pobres economias domésticas.

A idade dos poldros da Serra da Groba que se sacrificaban no ano 1971 era de 15
a 30 meses, cun promedio de peso da canle 60-70 k. Os poldros de leite eran de 50 kg;
os quincenos de 70 kg; e os animais de mais de 3 anos de 125 kg canle. (Iglesia, cadro

n° 86 e 87). Estes datos estdn indicandonos que os poldros, polo regular, mantifianse
polo menos un ano coas nais para que collesen peso e poder vender unhas canles que
desen algtn beneficio. Agora retiranse tamén para que as nais entren en celo e poidan
dar un novo exemplar a primavera seguinte.

Desaparecido o mercado de cabalos e os usos tradicionais, hoxe os poldros machos
sacrificanse basicamente o dia do curro e estamos a falar na Valga o segundo domin-
go de maio, en Torrofia o primeiro domingo de xufio, en Mougas o segundo domin-
go de xuifio e en San Cibran o cuarto domingo de xufo. Partindo de que os animais
comezan a nacer en marzo, algiins mais adiantados poden nacer uns dias arriba ou
abaixo, estanse sacrificando poldros de tres meses. Cando os poldros naceron retra-
sados déixanse para o curro da mosca do veran, no mes de xullo. No mellor dos casos
serian animais de catro meses. O porqué desa matanza temperd vén dada pola perda
de valor de mercado 6 non existir un comercio de carne de poldro oficial e s6 existir
o0 autoconsumo, en familia e/ou achegados que colaboran o dia no curro nas tarefas
de xuntar as burras, rapalas e desparasitalas. Non hai fin lucrativo e a propiedade do
animal s6 se da se se poste, quere isto dicir, se 0 animal entra no curro e se captura. Se
non se da, o animal criase salvaxe no monte como un mais da fauna da Groba.

Os poldros femias adoitanse deixar no monte para que vaian cubrindo as taxas
de reposicién por mortes naturais, accidentais ou algunha retirada de exemplares ve-

3 llos ou enfermos. Diso nou-
tras partes do pais encargase
o lobo. Na Serra da Groba
dende os anos 70 xa non hai
lobo” e non se dan perdas
por ataques, agas algunha ex-
cepcionalmente dalgin can
asilvestrado. No ano 1971
houbo dous animais devo-
rados polos altimos lobos da
Groba, que Pedro Iglesia va-
lorou en 25.000 pts da época.
Agora son os coches os que
producen o maior nimero
de baixas nos garranos da
Groba. Sen ser moitos, todos
os anos hai algin accidente
nos puntos negros das Mari-
fias en Mougas e no Alto do
Padrén entre Couso e Tebra,
por seren estas estradas nas
que se circula a mais veloci-
dade e existir lugares de cru-
ce dos animais, sobre todo
nas épocas do celo e do frio,
cando as burras baixan cara
Uns dos Ultimos lobos da Groba. Foto Arquivo IEM. as aldeas buscar alimento.

As burras da Serra da Groba e as condicions determinantes na etoloxia e a evolucion da cor da capa.

Xa explicamos por que se sacrifican tan novos os poldros, e como neste periodo
de tempo mudaron os costumes ou tradiciéns etnogréficas dos curros. Pequenas mu-
danzas que, como sabemos, nos fenémenos culturais levan aparellados, as veces, os
preambulos das desaparicions dos propios fenémenos. A do nimero de garafiéns é
necesario explicala polo mitido para entendela.

TORRONA 8 471 1.063 194 125
MOUGAS 4 298 409 56
SAN CIBRAN 4 61 ** bl
TOTAIS 22 1.080*** 1.839 307

* Datos estimados, contados o dia do curro polo autor. Hai que sinalar que hai

un nimero importante de animais que non entraron ¢ curro e non temos os datos
oficiais.

e O curro de San Cibran non se construiu ata 1980. No curro de Torrofia en-
traba unha gran cantidade de animais e resultaba complicado levar as burras da parte
do leste, dende as terras tomifiesas ata o curro de Torrofa, e xa case non cabian fisica-
mente no recinto do curro, polo que se decidiu construir un novo para os animais desa
zona.

***  Hai que distinguir o niimero de exemplares de burras que entran o dia do
curro en cada un, co nimero de exemplares censados en cada curro. Hai animais que
entran en dous curros pero sé estan censados nun. Tamén hai exemplares que non
entran 6 curro por que escapan do cordén.

Analizando os nimeros vemos que hai 22 garaiidns para 1.058 eguas. Se facemos
unha divisién simple danos 48 eguas por cada semental, o que significaria unhas greas
moi grandes e de dificil control por parte dos machos que controlan un territorio es-
pecifico. Tamén hai que considerar que a grea esta composta por exemplares adultos,
subadultos e as crias. Ainda asi os numeros escapan do que normalmente se da de

xeito natural noutras partes de Galicia e do norte de Portugal.

POR QUE HAI POUCOS GARANONS NA SERRA DA GROBA?

Os poldros machos son retirados o dia do curro, as greas que dun xeito natural se
formarian cando eses poldros acadasen os tres anos e se afastasen empurrados polo
propio pai cara a outros grupos, primeiro de xoves machos e despois de femias que
puidese xuntar doutros grupos alleos 6 propio, non se forman e cada animal perma-

nece no seu territorio e grupo. A etoloxia dos garranos cofiécena as xentes que fan
os curros e teflen moi estudados os seus movementos no espazo de cada un deles.
Como dixemos, A Serra da Groba ten moita presion antrdpica polas repoboacions das
comunidades de montes, o achegamento a ntcleos de poboacién e a vias de comuni-
cacién con moita circulacion de vehiculos. Cada vez con mais frecuencia os puntos
mais afastados da serra son utilizados para diversos usos. Estamos nunha zona tu-
ristica e cunhas densidades de poboacién das mais elevadas de Galicia. Os garaiions
crean greas novas, por iso son expulsados polo seu pai do grupo para que non poidan
fecundar as femias do seu propio sangue, iso crea tensions grupais e amplia as areas de
movemento dos exemplares cara a outros lugares, buscando espazo nas areas proximas
aos lugares habitados e producindo movementos entre greas, o que obriga s machos
a percorrer grandes espazos, aumentando o numero de incidentes e accidentes. Os ve-
llos garafiéns son substituidos por xoves en pelexas polas greas, cando de xeito natural
se da a seleccién natural. Para que as greas permanezan estables nos altos e nas zonas
afastadas das aldeas e dos cultivos, mantense un numero moi baixo de garaiidéns no
monte que, coa sta grea permanece tranquilo, sen tensions, no seu territorio. Ai esta
o control humano sobre a natureza, cun interese concreto e cunha finalidade practica
para evitar problemas nun territorio no que os humanos imos ocupando cada vez
mais espazo condicionando a vida salvaxe dos garranos e doutras especies de animais
que van desaparecendo da Groba, nomeadamente o lobo, a lebre e a perdiz, por falar
dalgunha das mais cofiecidas. Con estas caracteristicas dos grupos ou greas, ¢ a man
do home a que cada catro ou cinco anos renova os garafiéns para que os garranos pais
non fecunden as suas fillas que acadan a idade fértil e que permanecen no grupo a
car6n da sta nai e avoa.

QUE PASA COS GARANONS DA GROBA?

Cando os garaindns van envellecendo ou as suas crias madurando sexualmente,
son apartados para que non se dea a consanguinidade, e trocados por outros que se
traen de féra, doutra serra. Esta practica é asi polos motivos antes mencionados e non
se daria se os animais tivesen espazo suficiente para moverse. Dende hai milleiros de
anos estan ai e dun xeito natural os animais salvaxes fan a stia propia seleccién natural
con pautas etoloxicas que evitan esa consanguinidade que de xeito controlado fan os
besteiros. Hai uns anos tentouse buscar poldros mdis grandes e metéronse garaiions
de maior porte. Xa vimos que na Groba estan os garranos mais xenuinos e adaptados
& dureza da serra. O provocar cruzamentos con animais mais grandes e con outro
fenotipo e xenotipo, producironse perdas importantes dos valores fundamentais que
tiflan as burras da Groba. A media da alzada, caracteristicas da sta rusticidade como
os bigotes, a cor da capa do coiro e a adaptaciéon 6 medio.

Pasado o tempo a natureza impuxose, e eses cruzamentos non se adaptaban ¢ te-
rritorio no inverno nin as femias parian con facilidade, provocandose moitas mortes
de crias ¢ nacer e das nais. Houbo que volver s orixes e traer s6 garranos, ainda que
seguen a ser en moitos casos doutras zonas. Hai que volver a que os garranos da Groba
sexan s6 da Groba, sen mestura de sangue doutras serras ainda que sexan fenotipica-
mente correctos.

As burras da Serra da Groba e as condicions determinantes na etoloxia e a evolucion da cor da capa.

Da Serra da Groba foron os exemplares que se colleron para crear a raza Pura Raza
Galega, que nun primeiro intre se chamou Cabalo Galego do Monte, cando se creou
polo Real Decreto 1682/1997 a raza equina en perigo de extincion, tnica raza de caba-
lo autdctona, e que levou a crear unhas caracteristicas raciais que hoxe se utilizan no
Rexistro do Pura Raza Galega. Este rexistro basicamente acolle os animais que cum-
pren ese patron escollido e deixa féra os animais que se crian nos montes e se afastan
do normativo, ainda que paradoxalmente tefian caracteristicas mdis ruisticas e xenui-
nas. Enténdese pola necesidade de criar un patron e afastarse da mestizaxe, tan comun
en todos os cabalos, pero que non solucionou o problema dos milleiros de exemplares
que viven ceibos nos nosos montes e que son a orixe mais recuada da verdadeira raza
autdctona de cabalos do monte galegos.

Coniecida a evolucién dos altimos anos dos garranos na Serra da Groba, e dado
0 pouco interese que as administraciéns veilen manifestando pola poboacién mais
grande de garranos que hai en liberdade na peninsula ibérica, é polo que estamos
tentando analizar este gran tesouro bioldxico e cultural para que se coflezan algunhas
caracteristicas particulares e entre todos buscar que non se perdan nin os animais nin
as tradicions ligadas a eles, e por en valor as burras da Groba, garranos milenarios que
ainda subsisten a pesar de todo.

Foto 3. Garafién con estrela e cordén

Foto 4. Garafién castafio escuro no curro de Torrofia.

Foto 5. Garafién alazan.

Foto 7. Os garafiéns do Curro de Mougas

As burras da Serra da Groba e as condicions determinantes na etoloxia e a evolucion da cor da capa.

A EVOLUCION DA COR DA CAPA

Tradicionalmente os garranos da Groba foron castafios ou negros, con luceiros ou es-
trelas e algunha mancha branca nas patas. Algiins exemplares de capa alazana, pero maio-
ritariamente a capa castafia era a que se via nos montes e nas feiras cando estes animais
eran utilizados nos labores de transporte e tiro, despois de seren capturados e domeados.

A introducién de exemplares doutras zonas e doutro porte tivo as consecuencias xa
analizadas e tamén a variacion de capas nos animais que hoxe podemos ver no monte.
Grazas ¢ estudo de Pedro Iglesia que na sua tese de doutoramento fixo unha pormenori-
zada andlise das burras da Groba e de todo o pais, temos datos para comparar cos actuais.

EVOLUCION DA COR DA CAPA DOS GARRANOS
NA SERRA DA GROBA EN PORCENTAXES 1971/2019

COR DAS CAPAS

Tendo presente todas as variables que nos tltimos anos venen influindo na vida dos
garranos da Groba, e vistos algiins detalles mais polo mitdo é cando podemos entender
mellor o cadro da evolucién da cor da capa dos garranos da Groba. Hai que sublifiar que
os datos son tomados do mencionado estudo da tese de doutoramento de Pedro Iglesia
do ano 1973 e de datos propios, e os fornecidos polas Asociacions de Curros da Groba e
da Valga, asi como por Eva Cobidn, veterinaria da asociacién dos Curros da Groba, que
non inclde o da Valga que é unha asociacién independente da da Groba.

Os datos da afluencia de garranos aos curros non se corresponden co numero real
de garranos que hai na serra por dous motivos:

1. Nos curros entran os garranos que se dan xuntado ese dia e que non escapan
do cordén. Por motivos diversos, as veces escapan do cordén animais que logo non
entran no curro pero que si forman parte da drea correspondente. A néboa, a chuvia,
a escaseza de xente nun punto concreto ou a habilidade para escapar dalgins animais,
fai que poidan quedar sen entrar no curro e polo tanto sen contabilizar ese dia.

2. Cada curro ten unha drea espacial concreta®. O dia do curro faise o cordén
abranguendo ese perimetro sinalado tradicionalmente e todas as bestas que se atopen

dentro son cercadas e conducidas ata o recinto, tendo en conta as premisas anteriores.
Algunhas areas estremeiras entre curros son visitadas por distintas greas que entran
no cordén dos dous curros e son conducidas 6s dous curros, co cal se contamos os
exemplares que por exemplo entran en Torrofia, (o curro que mais garranos acolle) o
domingo seguinte en Mougas entran normalmente as greas do Alto que xa entraron
en Torrofa, e que suman exemplares no curro que se se contabilizan individualmente
estariamos sumando exemplares xa contabilizados.

Temos que diferenciar nimero de garranos na Groba e nimero de garranos que
entran en cada curro. Agora coas estatisticas dos datos oficiais que os veterinarios fan
cando microchipan en cada curro, e asignan cada animal a ese curro, xunto cos datos
que cada asociacion ten, nas que consta o marco, o dono do marco e o niimero de
exemplares, podemos aproximarnos bastante 6 nimero real de exemplares existentes.
Hai que ter en conta que estamos a falar de animais salvaxes, ainda que estean marca-
dos, e que por diversas causas 6 longo do ano poden morrer ou desaparecer.

A capa castafia sempre foi a mais numerosa e polo que podemos ver nas porcenta-
xes de 1971 acadaba 0 91% sobre o nimero total de exemplares, sendo a capa alazana
a segunda cun 4,1% e a capa negra a terceira cun 4%, e outras un 0,4 %. O patrén
clasico do garrano da Groba estaba na capa castaiia e os outros non tiflan un numero
significativo de exemplares, a pesar da existencia dalguns con outras capas. Se tivése-
mos que pintar a cores os petroglifos nos que aparecen équidos na Serra da Groba, ou
se atopasemos pinturas rupestres nalgunha cova, recorrer 4 capa castafia seria o mais
acaido e, seguindo a analise mais autorizada de Pedro Iglesia coas suas propias verbas
“os garranos da Groba son etnicamente os mais interesantes de todos, por seren os que
menos influencia de sangue estraiio tefien recibido. Por outra parte, os curros desta
zona desenvdlvense como en tempos pretéritos”

Seguramente foron estas verbas e o propio estudo de Iglesia os que inspiraron
os formuladores do patrén do Cabalo de Pura Raza Galega, como temos indicado,
e de ai que buscasen nas burras da Groba ese fenotipo predominante para crear
as bases da raza que hoxe se chama Pura Raza Galega. Mais, como temos visto, a
natureza é mais teimuda que os homes e as veces xoga o seu rol e reparte cos xenes
eses caracteres que non se permiten no libro xenealdxico, das estrelas e as manchas
brancas na cabeza e nas patas, desbotando fermosos exemplares nados de pais e nais
rexistrados, como impuros.

Eses exemplares de capa negra e alazana igual estaban ai hai milleiros de anos e son
un reduto dalgins xenes que de cando en vez aparecen. Non somos especialistas en
xenética para poder falar con autoridade, mais os nimeros e a tradicién oral dinnos
que sempre houbo alguns exemplares alazans e negros na Groba. Ata onde chega o
“sempre” é de dificil medida. Son os datos os que achegan luz e coflecemento, e para a
ciencia empirica a confirmacién ou o refugamento das hipéteses. Nos con este traballo
queremos amosar datos para que se poida entender con mais facilidade a realidade dos
garranos da Groba e a stia historia entre nds.

Chegados 6 presente podemos observar como todo o manexo que se fai dos garra-
nos na Groba ten consecuencias, nun periodo de tempo de 48 anos, o que vai dende a
recollida dos datos en 1971 de Iglesia ata a nosa do veran de 2019, hai variaciéns subs-
tanciais que o poden ser mdis se non se tefien en conta as premisas que indicaremos
como coda deste artigo.

No veran de 2019 a capa castaia segue a ser a predominante nos garranos da Gro-
ba cun 75,5 % dos exemplares, cunha diferenza respecto a 1971 dun 15,9 % menos; a
negra pasa a ser a segunda cun 14,9% cun incremento dun 10,9 % mdis que en 1971,
a capa alazana aumenta con respecto a 1971 un 2,2 % e sittlase cun 6,3 % do total; e
outras capas aumentan un 3% e pasan dun 0,4 % a un 3,4 %, na que se incltien as capas
de cores torda, baio, pia e palomino.

PORCENTAXE DA COR DAS CAPAS

CODA

Estamos, 6 noso entender, nun momento critico na perda de valor xenético e das
caracteristicas morfoldxicas e senlleiras dos garranos da Groba. As nosa burras que
aguantaron milleiros de anos as durezas da serra, que se adaptaron a un medio dificil
e foron quen de subsistir e prestar grandes beneficios ecoldxicos e econdmicos para
o0s nosos antepasados, estan nunha etapa na que as grandes mudanzas tecnoldxicas,
ambientais e sociais, pddenas levar 4 desaparicion. Os homes e mulleres da contorna,
que sempre tiveron nas stias casas os marcos herdados da familia, foron quen de man-
ter viva a tradicién e o animal. Hoxe xa ninguén sobe a un curro para tirar beneficio
das burras, nin pola venda das crinas nin pola venda das propias burras ou os poldros.
Hoxe os que mantefien as burras na Groba mantéfienas con custos nas sias economias
por manter a tradicion, e a cadea de transmision cultural estase a romper por falla de
interese e mudanzas na serra, e polas complicaciéns normativas que non axudan neste
fenémeno cultural e natural, 4s veces mal entendido e descofiecido.

- A necesaria adaptacion s tempos leva consigo unha axuda administrativa e
regulamentaria que non se d4. E necesario un esforzo colectivo por parte das adminis-
tracions e dos protagonistas que posten os marcos que levan as burras gravados a fe-
rro no coiro. Non é cuestion de microchip si ou non; nin de seguros nin calquera outro
papel ou rexistro oficial, é cuestion de entendemento e valorizacién dun patrimonio
que é de todos e que se perde. A xenética é unha parte dese patrimonio, e hai que pre-
servala cos valores que hai 48 anos gababa Pedro Iglesia. Hoxe sabemos mais e temos
a memoria destes ltimos anos para valorar de onde vimos e cara a onde debemos ir.

- Regular cun regulamento especifico que contemple as singularidades etnografi-
cas, etoloxicas e xenéticas dos garranos ou burras da Groba, ¢ unha necesidade imperiosa.

- Tentar manter a tradicion e adaptala as necesidades e condiciéns do monte
do século XXI, sen que se perda o valor xenuino das nosas burras.

- Coidar que non se metan exemplares alleos 6s patréns tradicionais da Groba
no monte para evitar as mestizaxes e a perda da xenética das nosas burras.

- DPreservar os dereitos dos animais sobre un territorio no que levan milleiros de
anos, adaptandose 4s mudanzas impostas, sen que estes sexan sempre os perdedores.

- Entender que os cambios na natureza e nos procesos culturais deben ser sem-
pre de adaptacion para sobrevivir, e nunca forzados ou impostos, pois correse o perigo
de que as 4s da bolboreta ao axitarse provoquen unha gran treboada que acabe con todo.

Xilberte Manso de la Torre
Gondomar, novembro de 2019

GARRANOS DO NORTE DA PENINSULA IBERICA

Foto 9. Asturcon de Asturias.

Foto 10. Cabalo monchino de Cantabria.

Foto 11. Cabalo losino de Burgos.

Foto 13. Jaca navarra.

Foto 15. O Pura Raza Galega.

Foto 16. Garranos, ou burras do monte, da Serra da Groba.

